[bookmark: _GoBack]ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐԱԳՈՒՅՆ ՈՒՍՈՒՄՆԱԿԱՆ 
ՀԱՍՏԱՏՈՒԹՅՈՒՆՆԵՐԻ 2025/2026 ՈՒՍՈՒՄՆԱԿԱՆ  ՏԱՐՎԱ՝ ՊԵՏՈՒԹՅԱՆ ԿՈՂՄԻՑ ՈՒՍԱՆՈՂԱԿԱՆ  ՆՊԱՍՏՆԵՐԻ  ՁԵՎՈՎ ՈՒՍՄԱՆ ՎԱՐՁԻ ԼՐԻՎ ՓՈԽՀԱՏՈՒՑՄԱՄԲ, ԱՌԿԱ ՈՒՍՈՒՑՄԱՄԲ ՄԱԳԻՍՏՐՈՍԻ ԿՐԹԱԿԱՆ ԾՐԱԳՐՈՎ ԸՆԴՈՒՆԵԼՈՒԹՅԱՆ ՏԵՂԵՐԸ ՀԱՍՏԱՏԵԼՈՒ  ՄԱՍԻՆ»

   Կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Ֆինանսների նախարարություն
	16.02.2026 թ.

	
	N 01/34-3/2108-2026

	   Նախագծով 2026/2027 ուսումնական տարվա համար առաջարկվում է հատկացնել ընդունելության 1287 տեղ՝ նախորդ 2025-2026 ուսումնական տարվա 1271-ի փոխարեն, կամ՝ 16-ով ավելի, որից՝
- 9 տեղը՝ Վ. Սարգսյանի անվան ռազմական համալսարան ընդունելության գծով, որի ֆինանսավորումը կատարվելու է ՀՀ պաշտպանության նախարարությանը նախատեսված հատկացումների հաշվին և չի հանգեցնի ՀՀ պետական բյուջեից լրացուցիչ ծախսերի կատարման:
- 7 տեղը ՀՀ պաշտպանության նախարարությանը հատկացվող նպատակային ընդունելության գծով, որը «Պատիվ ունեմ» ծրագրով բուհն ավարտած շրջանավարտների մասով է: Այդ կապակցությամբ հայտնում ենք, որ նշված տեղերի ավելացումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, ինչը նախատեսված չէ ՀՀ 2026թ. պետական բյուջեով, ուստի առաջարկում ենք Նախագծով ՀՀ կրթության, գիտության, մշակույթի և սպորտի նախարարությանը նախատեսված ընդհանուր ընդունելության տեղերը համապատասխանեցնել ՀՀ 2026 թվականի պետական բյուջեի հաշվարկներում նախատեսված ցուցանիշներին:
Միաժամանակ, Նախագծի վերաբերյալ, խմբագրական առումով, ունենք հետևյալ դիտողությունները.
 - Առաջարկում ենք Նախագծի N2 աղյուսակում «Ընդամենը (պետական բուհեր)» տողում նշված «1056» թիվը փոխարինել «1055» թվով,
 - Նախագծի հիմնավորման մեջ խմբագրել 2025-2026 ուսումնական տարում ուսանողական նպաստների ձևով ուսման վարձի լրիվ փոխհատուցմամբ ՀՀ պաշտպանության նախարարությանը հատկացված տեղերի թիվը (50 տեղը), նկատի ունենալով, որ ՀՀ կառավարության 8.05.2025թ. N544-Ն որոշմամբ ՊՆ-ին հատկացվել է 41 տեղ, որից 31 տեղը՝ Վ. Սարգսյանի անվան ռազմական համալսարանի գծով:
	Ընդունվել է։ 
Նախագծում և հիմնավորման մեջ կատարվել են համապատասխան փոփոխություններ։


	2․ Կադաստրի կոմիտե
	20․01․2026 թ.

	
	N ՍԹ/1333-2026

	   Կադաստրի կոմիտեն իր գործառույթների առանձնահատկություններով պայմանավորված, կարևորում է մասնագիտացված կադրային համալրման ապահովումը և ոլորտին համապատասխան մասնագիտական ներուժի ձևավորումը։ Նշվածը, ինչպես նաև Կոմիտեի առջև դրված խնդիրների ծավալի և բարդության շարունակական աճը, պայմանավորում են որակյալ և բավարար կադրային բանկի ձևավորման անհրաժեշտությունը՝ որպես գործառույթների անընդհատության, արդյունավետ և պատշաճ իրականացման ինստիտուցիոնալ նախապայման։
Ուսումնասիրելով Նախագծի հավելվածով նախատեսված՝ պետության կողմից ուսանողական նպաստի ձևով ուսման վարձի լրիվ փոխհատուցմամբ, առկա ուսուցմամբ մագիստրոսի կրթական ծրագրերով ընդունելության տեղերի քանակները՝ արձանագրում ենք, որ Կոմիտեի դիտարկմամբ՝ ուսման վարձի լրիվ փոխհատուցմամբ «Աշխարհագրական տեղեկատվական համակարգեր» և «Գեոդեզիա և կադաստր» կրթական ծրագրերով Ճարտարապետության և շինարարության Հայաստանի ազգային համալսարանին տրամադրված 2-ական տեղերը, ինչպես նաև «Քարտեզագրություն և կադաստրային գործ» կրթական ծրագրով Երևանի պետական համալսարանին տրամադրված 2 տեղերը բավարար չեն ապահովելու այդ ոլորտներում համապատասխան կադրերի պատրաստումը, կատարելագործումը, ինչն իր հերթին բացասաբար է անդրադառնալու նշված ոլորտների կայուն զարգացման և Կոմիտեի գործառույթների արդյունավետ իրականացման վրա։
Վերոգրյալով պայմանավորված՝ առաջարկում ենք վերոնշյալ կրթական ծրագրերի համար սահմանել ուսման վարձի լրիվ փոխհատուցմամբ հավելյալ տեղեր։
	Ընդունվել է։
Նախագծով պետության կողմից ուսման վարձի լրիվ փոխհատուցմամբ պահուս-տային վեց տեղից մեկական լրացուցիչ տեղեր հատկացվել են Երևանի պետական համալսարանի «Աշխարհա-գրություն» մասնագիտության «Քարտե-զագրություն և կադաստրային գործ» և Ճարտարապետության և շինարարու-թյան Հայաստանի ազգային համալսա-րանի «Գեոմատիկա» մասնագիտության «Գեոդեզիա և կադաստր» կրթական ծրագրերին։


	3․ Քաղաքաշինության կոմիտե
	29․01․2026 թ.

	
	N 01/18/893-2026

	   Նախագծի վերաբերյալ առաջարկություններ և դիտողություններ չունի:
	

	4․ Առողջապահության նախարարություն
	02.02.2025 թ.

	
	N ԱԱ/05/2907-2026

	  Նախագծի վերաբերյալ առաջարկություններ ու դիտողություններ չունի։
	

	5․ Էկոնոմիկայի նախարարություն
	04.03.2026 թ.

	
	N 01/2072-2026

	Առաջարկում ենք դիտարկել Հայաստանի պետական տնտեսագիտական համալսարանի «056201․04․7 Կիրառական վիճակագրություն և տվյալների գիտություն» մագիստրոսի կրթական ծրագրի շրջանակում նույն համալսարանի Գյումրու մասնաճյուղում ևս երկու տեղ հատկացնելու հնարավորությունը։ 
Առաջարկի հիմնավորումն այն է, որ նշված մասնագիտությամբ՝  տվյալագիտության և կիրառական վիճակագրության ոլորտում, բարձր որակավորում ունեցող մասնագետների պահանջարկը ներկայումս զգալի է, հատկապես՝ մակրոտնտեսական վերլուծությունների իրականացման, պետական քաղաքականությունների մշակման և իրականացման, ինչպես նաև տվյալահենք տնտեսական որոշումների կայացման գործընթացներում։ Վերջիններիս հիման վրա ձևավորվում, մշակվում և իրականացվում են տնտեսական զարգացման ծրագրերն ու ռազմավարությունները, ինչը պայմանավորում է ոլորտի մասնագետների պատրաստման անհրաժեշտությունը նաև մարզային կրթական կենտրոններում։
	Ընդունելի չէ։
Հայաստանի պետական տնտեսագի-տական համալսարանի Գյումրու մասնաճյուղը «Վիճակագրություն» մասնագիտության «Կիրառական վիճա-կագրություն և տվյալների գիտություն» կրթական ծրագրով գործունեություն ծավալելու թույլտվություն (լիցենզիա) չունի։ 
 







	6․ Շրջակա միջավայրի նախարարություն
	02.02.2026 թ.

	
	N 1/01.5/674-2026

	Նախագծի վերաբերյալ առաջարկություններ ու դիտողություններ չունի։
	

	7․ Աշխատանքի և սոցիալական հարցերի նախարարություն
	03.02.2026 թ.

	
	N ԱԹ//3413-2026

	Նախագծի վերաբերյալ առաջարկություններ ու դիտողություններ չունի։
	

	8․Բարձր տեխնոլոգիական արդյունաբերության նախարարություն
	04.02.2026 թ.

	1. 
	N 01/15.1/693-2026

	Նախագծի վերաբերյալ առաջարկություններ ու դիտողություններ չունի։
	

	9. Արդարադատության նախարարություն
	07.03.2026թ․

	
	N /27.4.2/11201-2026

	Նախագծի նախաբանում որպես լիազորող նորմ նշվում է «Բարձրագույն կրթության և գիտության մասին» օրենքի 43-րդ հոդվածի 7-րդ մասը, որի համաձայն՝ «Սույն օրենքի 21-րդ հոդվածի 5-րդ մասով սահմանված պահանջները հրապարակվում են 2027 թվականի հունվարի առաջին տասնօրյակում, իսկ նույն մասով նախատեսվող ընդունելությունը կազմակերպվում է 2029-2030 թվականների ուսումնական տարվանից: Մինչև սույն մասն ուժի մեջ մտնելը բուհ ընդունելության հետ կապված իրավահարաբերու-թյունները շարունակվում են կարգավորվել «Բարձրագույն և հետբուհական մասնագիտական կրթության մասին» օրենքի 14-րդ հոդվածի 5-րդ մասի և 21-րդ հոդվածի 2-րդ մասի 11-րդ կետի և «Կրթության մասին» օրենքի 15-րդ հոդվածի 5-րդ մասի դրույթների հիման վրա ընդունված իրավական ակտերով»։ Այս առումով հարկ է նշել, որ Նախագծով նախատեսվում է հաստատել 2026/2027 ուսումնական տարվա ընդունելության տեղերը, մինչդեռ վկայակոչվող լիազորող նորմի համաձայն՝ մինչև վկայակոչվող մասն ուժի մեջ մտնելը բուհ ընդունելության հետ կապված իրավահարաբերությունները պետք է կարգավորվեն համապատասխան դրույթների հիման վրա արդեն իսկ ընդունված իրավական ակտերով։ Ուստի՝ հաշվի առնելով վերոգրյալը, գտնում ենք, որ Նախագծի նախաբանում վկայակոչված դրույթը չի կարող հանդիսանալ սույն Նախագծի ընդունման համար լիազորող նորմ, նաև հիմք ընդունելով այն հանգամանքը, որ նշված խնդրի կարգավորման նպատակով Հայաստանի Հանրապետության կրթության, գիտության, մշակույթի և սպորտի նախարարության կողմից 2026 թվականի հունվարի 7-ի N 01/9.3/197-2026 գրությամբ ներկայացվել է ««Բարձրագույն կրթության և գիտության մասին» օրենքում փոփոխություններ և լրացումներ կատարելու մասին» օրենքի նախագիծ, գտնում ենք, որ անհրաժեշտ է զերծ մնալ սույն Նախագծի ընդունումից՝ մինչև վերոնշյալ նախագծի ընդունումը և ուժի մեջ մտնելը։
	Չի ընդունվել։
Կառավարության 2026 թվականի մարտի 5-ի N 236-Ա որոշմամբ ««Բարձրագույն կրթության և գիտության մասին» օրենքում փոփոխություններ և լրացումներ կատարելու մասին» օրենքի նախագծի ընդունումը համարվել է անհետաձգելի և 2026 թվականի մարտի 6-ին սահմանված կարգով ներկայացվել է Ազգային ժողովի քննարկմանը։
 Նախագծի ընդունման հետաձգումը նպատակահարմար չէ այն առումով, որ յուրաքանչյուր տարի Կառավարությունը հաստատում է  շարքային կազմի պարտադիր զինվորական ծառայության ամառային զորակոչ հայտարարելու և զորացրում կատարելու մասին  որոշումը, համաձայն որի 2026 թվականին անցկացվող ամառային զորակոչի աշխատանքներին օժանդակելու նպատակով, ընդունելու-թյան մրցույթի ավարտից հետո (հիմնականում տվյալ տարվա հուլիս ամսին) Բարձրագույն կրթության և գիտության կոմիտեն Պաշտպանության նախարարությանն է ներկայացնում մագիստրատուրա  ընդունված զորակոչիկների անվանացուցակը։


	10․ ՀՀ կենտրոնական բանկ
	15․04․2026

	
	N 15․1-07/359-26

	Նախագծի վերաբերյալ առաջարկություններ ու դիտողություններ չունի։
	



